
Aqil Məhəmməd oğlu Abbasov 1953-cü il aprelin 1-də Ağcabədi 

rayonunun Kolanı kəndində doğulub. O, yaşadığı 70 ildə çox maraqlı ömür yolu 

keçib. Sevincli, kədərli, qəmli, qələbəli, uğurlu anlar... Bunlar hamısı bir insan 

ömrünün artıq arxada qalan izləridir. 

Aqil Abbasın publisistikası ilə nəsri arasında sıx bağlılıq var və əslində, Nasir Aqil 

Abbas elə Publisist Aqil Abbasdır, ya da əksinə... Aqil Abbasın ilk yazılarında 

böyük bir səmimiyyət duyulurdu. Bu ondan irəli gəlirdi ki, o, həyatın gerçəkliyini 

qələmə alırdı, yalan yazmırdı. Ən başlıcası, özünün və yaşıdlarının romantika ilə 

dolu gənclik duyğularını qələmə alırdı. 

90-cı illər başlananda Aqil Abbas artıq “gənc yazıçı” mərhələsini başa vururdu, 

istedadlı yazıçı kimi tanınırdı. Hətta o zaman dəbdə olan, hər bir yazarın həsrətlisi 

olduğu Respublika Komsomolu laueratı adını qazanmaq da ona nəsib olmuşdu. 

Aqil Abbasın yazılarında Qarabağ koloriti çox güclüdür. O, Qarabağı bütün tarixi 

keçmişi və müasirliyi ilə azərbaycanlaşdıran yazıçıdır. Onu Qarabağsız təsəvvür 

etmək mümkün deyil və 90-cı illərin ağır günlərində onu Bakıda yox, cəbhə 

bölgələrində, Qarabağın kəndlərində, döyüşçülərin, yaralıların arasında tapmaq 

mümkün idi.  

Bəli, 70 yaş. 40 il əvvəl qapqara saçlı Aqil Abbas indi ağappaq saçlı Aqil Abbas 

görkəmindədir. 45 il əvvəl ilk şeirləri, hekayələri ilə redaksiyaların qapısına 

utana-utana, sıxıla-sıxıla gəlib çıxan Aqil müəllim indi özü nüfuzlu bir qəzetin 

(“Ədalət” qəzeti) təsisçisi, Milli Məclisin deputatıdır. O, istedadlı gənclərə 

qayğısını əsirgəmir. Ona can sağlığı, uzun ömür, yeni yaradıcılıq uğurları arzu 

edirik.  

F. Köçərli adına Respublika Uşaq Kitabxanası Aqil Abbasın 70 illik yubileyi 

münasibətilə kitabxana fondunda mövcud olan kitabları və haqqında yazılan 

kitabların, dövrü mətbuatda haqqında çap olunan məqalələrin tam mətnli 

siyahısını toplayıb oxucuların istifadəsinə təqdim edir. 

https://drive.google.com/file/d/1EBRJ-HarcYhO4Cvs_dcUA4Ka8cmP-b3m/view?usp=share_link

https://drive.google.com/file/d/1Z8Gi_vUgPwEmCWx61snANSOE89QsZptc/view?usp=share_link
https://drive.google.com/file/d/1ky49MwCm6muyZGsJ2FD_VIj3hV79n-tr/view?usp=share_link
https://drive.google.com/file/d/1ky49MwCm6muyZGsJ2FD_VIj3hV79n-tr/view?usp=share_link
https://drive.google.com/file/d/1j_48p-DsRUpovxMuXFOTdMK0NfLNiLt1/view?usp=share_link

